14 дәріс. Қазақстандық бұқаралық коммуникация арналары
Бүгінгі «ақпараттық қоғам» талаптарына Қазақстанның ақпараттық-коммуникативтік процесіне қатысушы субъектілердің кәсіби, жылдам, білікті түрде дамуына талаптар қойып отыр. Қазақстанның әлемдiк ақпараттық кеңiстiкте өзіндік орны қалыптасып келе жатқандығы рас. Аталмыш ақпараттық процесс елiмiзде үздiксiз жүрiп жатыр және алдағы уақыттарда бұл дами  беретiн үрдістер қатарында. Ғаламдық жаһандану, Қазақстан әлемдiк дамыған, бәсекелестiкке қабiлеттi 50 елдiң қатарына ену у секiлдi стратегияны ұстанып отырған қазiргi жағдайда бұл үрдiс дами бермек.  

Оның бір дәлелі қоғамдық саяси ұйымдар арқылы саяси коммуникациялық процестердің жүзеге асуы. Қазақстан Республикасы саяси жүйесінде ақпаарттық-коммуникативтік процестердің белсенді жүзеге асуы демократиялық қоғам үлгісінде көрініс табуда. 

Мемлекеттің саяси, мәдени, рухани өмірінде болып жатқан іс-шаралар және оларды қалың көпшілікке паш ететін, бұқара арасында оның түсіндіру жұмыстарымен айналысатын қоғаммен байлнаыс мамандарымен қатар БАҚ өкілдері де бар. БАҚ өкілдері, яғни мерзімді баспасөз газет пен журнал, электронды БАҚ құралдары телеарналар мен радиолар  болып табылады. Республикада қазіргі таңда 7092 БАҚ  тіркелген, олардың 2243 - мерзімді баспасөз құралдары, оның 1593- газет, 650 -  журнал, 212 - электронды БАҚ болса, 2392-шетел бұқаралық ақпарат құралдары, сонымен қатар 2005 жылғы дерек бойынша интернетте kz домені бойынша 8556 БАҚ тіркелген.

 Республикадағы масс-медианың 80% жуығы Мемлекеттік емес. Республикада БАҚ саны бойынша Алматы қаласы бірінші орында 883 (36%), Қарағанды 200 БАҚ тіркелсе, Оңтүстік Қазақстан облысында 249 БАҚ тіркелген. 2006 жылдың бірінші ширегіндегі дерек бойынша  телерадиокомпания мен радиокомпаниялардың саны 212, олардың республика деңгейінде таралуы төмендегідей: 

«Хабар» телеарнасы – 95,7%; 

«Қазақстан» телеарнасы -  96,25%; 

«Ел арна» - 75,5%; 

«Евразия бірінші арнасы»- 78,6%; 

«Қазақ радиосы» - 86,99%  құрап отыр. 

Сонымен қатар тәулігіне 24 сағат тарайтын ұлттық «CaspioNet» спутниктік арнасы бар. 

Мерзімді баспасөз құралдарына толығырақ айтар болсақ, төмендегідей: 

саяси баспасөз- 16%,; 

ғылыми басылымдар-9%;

жарнамалық бағыттағы басылымдар-10,5%;

балаларға, жасөспірімдерге арналған, діни бағыттағы басылымдар төрт пайыздық көрсеткіштен аспайды. 

Республикамыздың тыныс-тіршілігімен, саяси мәдени өмірімен таныстырып отыратын республикадағы БАҚ-тың таралу көрсеткіштері мен саны осындай, бұлар өз кезегінде еліміздің жағымды имиджін қалыптастыруда өте үлкен рөл атқарып отыр. 

Олардың ішінде мемлекеттік билік саясатын жақтайтын саяси ақпараттық ағынын қалыптасырушы «Егемен Қазақстан», «Казахстанская правда», «Алматы ақшамы», «Вечерняя Алматы», «Нұр Астана», «Вечерняя Астана» газеттері, «Ақиқат» «Простор» қоғамдық-саяси журналдары, «Хабар», «Ел арна», «НТК», «Қазақстан», «Еуразия», «Алматы», «Астана», «КТК», «Рахат» телеарналары, «Хабар», «Қазақ радиосы» сияқты радиоарналар және республикалық, аймақтық деңгейдегі басқа да бұқаралық ақпарат құралдары бар.  

Бүгінгі қазақстандық ақпараттық кеңістігіндегі тәуелсіз БАҚ санатындағы, оппозициялық бағыттағы БАҚ. Соның ішінде, «Жас алаш», «Караван», «Время», «Сөз», «Свобода слова», «Эпоха», «Солдат», «Взгляд kz»  газеттері және басқаларын атауға болады.  

Қазіргі демократияландырудың модернизациялық кезеңінде қоғамыздың саяси өмірінде көппартиялықтан азпартиялық жүйеге өту тенденциясы байқалуда. Осыған сәйкес партиялық сипаттағы партиялық сипаттағы «Экспресс К», «Ақ жол Қазақстан», «Дала мен қала», «Республика», «Қазақстан» және басқа да басылымдардың да ақпарат кеңістігінде өзіндік орын алуда.

